
TEKS UCAPAN PERASMIAN

YB SENATOR DATO’ SETIA
DR. HAJI MOHD NA'IM BIN HAJI MOKHTAR
MENTERI DI JABATAN PERDANA MENTERI
(HAL EHWAL AGAMA)

MAJLIS PERASMIAN PAVILION AL-FALAH DAN
PELANCARAN BUKU-BUKU BAHARU TERBITAN AGENSI DI
BAWAH MENTERI DI JABATAN PERDANA MENTERI
(HAL EHWAL AGAMA)

SEMPENA
PESTA BUKU ANTARABANGSA KUALA LUMPUR (PBAKL)
KALI KE-42 TAHUN 2025

TARIKH:
27 MEI 2025 / 29 ZULKAEDAH 1446H
(SELASA)

MASA:
11.00 pagi - 12.00 tengah hari

TEMPAT:
PENTAS UTAMA PBAKL
ARAS 2, PUSAT DAGANGAN DUNIA KUALA LUMPUR
(WTCKL)

Salam Perpaduan, Salam Malaysia MADANI dan salam sejahtera.

Terima kasih saudara Pengerusi Majlis,
(Saudara Hj Mohd Faiz bin Hj Othman -DJ Faiz)

SALUTASI AKAN DISEDIAKAN SEBELUM PROGRAM

Hadirin yang dihormati,

1. Izinkan saya memulakan ucapan pada pertemuan yang penuh
makna ini dengan mengajak kita semua menghayati firman Allah
SWT sebagaimana yang terkandung dalam Surah al-‘Alaq, ayat

pertama hingga 5:

Maksud Ayat:

Bacalah (wahai Muhammad) dengan nama Tuhanmu yang
menciptakan (sekalian makhluk). la menciptakan manusia dari
sebuku darah beku. Bacalah dan Tuhanmu Yang Maha Pemurah.
Yang mengajar manusia melalui pena dan tulisan. la mengajarkan

manusia apa yang tidak diketahuinya.

2.  Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan limpah kurnia dan keizinan-Nya, kita
dapat bersama-sama hadir dalam Majlis Perasmian Pavilion Al-
Falah & Pelancaran Buku Baharu Terbitan Agensi di bawah
Menteri di Jabatan Perdana Menteri (Hal Ehwal Agama)
sempena Pesta Buku Antarabangsa Kuala Lumpur (PBAKL)
Kali Ke-42 Tahun 2025 pada hari ini, dengan tema "llmu untuk
ummah, bersama mencapai kejayaan, Islam mekar di Bumi

Malaysia."

Hadirin yang dihormati,

3.  Di sini, saya ingin merakamkan setinggi-tinggi penghargaan kepada
semua Agensi Hal Ehwal Agama yang menyertai dan berganding
bahu dalam menjayakan Pesta Buku Antarabangsa Kuala

Lumpur Kali Ke-42 bagi tahun 2025.



"Membaca adalah jambatan ilmu". Dengan membaca, kita boleh
mengembara ke seluruh dunia hanya melalui lembaran kertas.
Pepatah ini menggambarkan bahawa budaya membaca mampu

melahirkan masyarakat MADANI yang kreatif, kritis dan berinovasi.

Bahkan, wahyu pertama yang diturunkan kepada Rasulullah SAW
juga berkisar tentang membaca, mengkaji dan menganalisis. Surah
al-'Alaq seharusnya menjadi rujukan dan pedoman kepada umat
Islam dalam usaha melipatgandakan pencapaian dalam bidang

keilmuan.

Pun begitu, hari ini kita berhadapan dengan pelbagai cabaran yang
menyebabkan segelintir umat Islam seakan kurang berminat
terhadap majlis ilmu dan program intelektual. Ini merupakan
cabaran yang perlu difikirkan secara serius dan diambil tindakan

yang sewajarnya.

Justeru, Pesta Buku Antarabangsa Kuala Lumpur yang menjadi
acara tahunan di peringkat kebangsaan diharapkan dapat
menyuntik semangat masyarakat untuk membaca dan menghargai

nilai ilmu pengetahuan.



Hadirin yang dihormati,

10.

11.

Saya ingin memetik kata-kata Imam al-Syafie yang sangat berharga
mengenai kepentingan ilmu dan pembelajaran:

“Sesiapa yang inginkan dunia, dia perlu memiliki ilmu,
sesiapa yang inginkan akhirat, dia perlu memiliki ilmu,

sesiapa yang inginkan kedua-duanya, maka dia perlu memiliki ilmu.”

Maka, sebagai insan, setiap detik hidup harus dimanfaatkan untuk
membaca dan menuntut ilmu agar setiap hari kita menjadi lebih baik

daripada semalam.

Melalui Pesta Buku ini, agensi-agensi hal ehwal Islam berpeluang
memperkenalkan pelbagai buku terbitan baharu. Usaha ini
bertujuan meningkatkan kefahaman dan penghayatan masyarakat

terhadap Islam berdasarkan al-Quran dan Sunnah.

Pada masa yang sama, buku-buku terbitan Jabatan Perdana
Menteri (Hal Ehwal Agama) juga berperanan menyampaikan dasar

serta program kerajaan dalam konteks pentadbiran Islam.



12.

13.

14.

15.

YAB Perdana Menteri, Dato' Seri Anwar Ibrahim, sering
mengingatkan bahawa untuk membentuk insan yang memiliki
karamah insaniah — iaitu nilai, akhlak dan ilmu — ia mestilah

bermula dengan budaya membaca.

Budaya membaca juga adalah tunjang kepada penghayatan enam
prinsip MADANI yang digagaskan oleh Perdana Menteri, iaitu:
kemampanan, kesejahteraan, daya cipta, hormat, keyakinan dan

ihsan.

Dalam konteks Pelan Transformasi Al-Falah yang dibangunkan di
bawah Jabatan Perdana Menteri (Hal Ehwal Agama), budaya ilmu
ini diperkuat melalui penubuhan Perpustakaan Awam Islam (Bayt al-
Hikmah) dan pembangunan aplikasi Dar al-llmi — sebuah direktori

digital bahan ilmiah hal ehwal Islam.

Jabatan Perdana Menteri (Hal Ehwal Agama) komited untuk
memperkukuh bidang penyelidikan dan persuratan Islam menerusi
penghasilan karya ilmiah, penganjuran persidangan, dan program
penerbitan, ke arah melahirkan masyarakat yang berbudaya ilmu

dan berbudi pekerti tinggi.



16.

17.

18.

Saya juga percaya bahawa hasil penerbitan agensi-agensi
pengurusan hal ehwal Islam seperti JAKIM, YADIM, IKIM, JAWI,
YAPEIM, JKSM, Jabatan Mufti Wilayah Persekutuan, Yayasan
Wakaf Malaysia, JAWHAR dan TV Al-Hijrah telah mencapai mutu

yang tinggi dan mendapat tempat dalam hati masyarakat.

Saya optimis, dengan kualiti yang dimiliki, buku-buku terbitan agensi
Islam ini mampu diketengahkan ke peringkat serantau — seperti
negara-negara MABIMS (Brunei, Indonesia, Singapura) — malah ke

persada antarabangsa.

Oleh itu, dengan penuh sukacita, saya akan melancarkan 22 buah
karya baharu terbitan agensi-agensi di bawah Menteri di Jabatan
Perdana Menteri (Hal Ehwal Agama) bagi tahun 2025. Ini termasuk:

® 7 buah buku terbitan JAKIM

® 5 buah buku terbitan TV Al-Hijrah

® 2 buah buku terbitan YADIM

® 2 buah buku terbitan IKIM

® 2 buah buku terbitan JAWHAR

® 2 buah buku terbitan Jabatan Mufti Wilayah Persekutuan

® Sebuah buku terbitan YAPEIM, dan

® Sebuah buku terbitan Yayasan Wakaf Malaysia.



19.

20.

Semua pengunjung boleh mendapatkan buku-buku ini di Pavilion
Al-Falah, yang bukan sahaja menyediakan jualan buku berkualiti,
malah turut menawarkan pameran interaktif bagi memperkenalkan
fungsi dan peranan agensi agama dengan lebih dekat.

Menarik di Pavilion al Falah kerana setiap agensi menawarkan
pelbagai tawaran Istimewa dan potongan harga menarik sepanjang
PBAKL 2025 ini berlangsung. IKIM misalnya menawarkan potongan
harga sehingga 80% bagi buku- buku terbitan mereka. Begitu juga
buku-buku terbitan YADIM, diskaun sebanyak 70%, manakala buku-
buku terbitan JAKIM, potongan harga sehingga 40%. Bukan itu
sahaja, Jabatan Mufti Wilayah Persekutuan juga menawarkan
promosi percuma 1 set buku berjilid dengan setiap pembelian RM80
ke atas. Begitu juga Jabatan Kehakiman Syariah Malaysia (JKSM)
turut menawarkan promosi percuma 1 set buku PUUMAS dengan

setiap pembelian 2 buah buku terbitan mereka.

Hadirin dan hadirat sekalian,

21.

Saya ingin merakamkan setinggi-tinggi penghargaan dan ucapan
Jazakumullahu Khairan kepada semua agensi yang menjayakan
Pavilion Al-Falah dalam PBAKL 2025 ini. Kepada IKIM yang

diamanahkan sebagai penyelaras kepada penglibatan agensi-



agensi tersebut dalam PBAKL kali ke-42 ini, sukacita saya ucapkan

syabas atas peranan yang telah dimainkan dengan cukup baik.

22. Dengan lafaz  Bismillahirrahmanirrahim, sukacita saya
merasmikan Pavilion Al-Falah dan melancarkan buku-buku
baharu terbitan agensi di bawah Menteri di Jabatan Perdana

Menteri (Hal Ehwal Agama) bagi tahun 2025.

Sekian,
Wabillahi Taufik Walhidayah

Wassalamualaikum Warahmatullahi Wabarakatuh.



Emcee: Hj Mohd Faiz bin Hj Othman -DJ Faiz

SALUTASI
Yang Berhormat Senator Dr. Zulkifli bin Hasan

Timbalan Menteri di Jabatan Perdana Menteri (Hal Ehwal Agama)

Yang Amat Arif Dato' Haji Mohd Amran bin Haji Mat Zain Ketua
Pengarah/ Ketua Hakim Syarie JKSM

Yang Berbahagia Prof Madya Dato' Dr. Mohamed Azam bin
Mohamad Adil

Ketua Pengarah IKIM merangkap Pengerusi Majlis Perasmian Pavilion Al-
Falah & Pelancaran Buku Baharu Terbitan Agensi di Bawah YB Menteri di
Jabatan Perdana Menteri (Hal Ehwal Agama) sempena Pesta Buku
Antarabangsa Kuala Lumpur (PBAKL) Kali Ke-42 Tahun 2025

Yang Berbahagia Dato' Dr. Sirajuddin bin Suhaimee

Ketua Pengarah, Jabatan Kemajuan Islam Malaysia (JAKIM).

Yang Berbahagia Ketua-Ketua Agensi di bawah YB Menteri JPM (Hal
Ehwal Agama)

Barisan Para Penulis Buku-Buku Terbitan Agensi Di Bawah YB
Menteri JPM (Hal Ehwal Agama)

Rakan-rakan media

Tuan-tuan/ Puan-puan para hadirin sekalian



